11-26/MOC-00044. Erabakia, zeinaren bidez Nafarroako Gobernua premiatzen baita ingurune digitalean ere garatu dezan hezkidetza
Osoko Bilkurak onetsi du
Legebiltzarreko Erregelamenduko 125. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2026ko martxoaren 5ean onetsitako erabakia, zeinaren bidez Nafarroako Gobernua premiatzen baita ingurune digitalean ere garatu dezan hezkidetza. Hona testua:
"1. Nafarroako Parlamentuak gobernu zentrala premiatzen du plataformei eta algoritmoei buruzko araubidean aurrera egin dezan, zertarako eta korporazio teknologikoek beren gain har dezaten zabaltzen dituzten edukien eta eduki horiek gure bizitzetan duten eraginaren gaineko erantzukizuna.
2. Nafarroako Parlamentuak Nafarroako Gobernua premiatzen du, gainerako erakundeekin lankidetzan, irakasleei eta familiei zuzendutako prestakuntza-ekintza gehiago egin dezan, haurrak eta nerabeak ingurune digitaleko eduki sexualizatu eta bortitzetatik babesteko behar diren tresnak eduki ditzaten.
3. Nafarroako Parlamentuak Nafarroako Gobernua premiatzen du begirada feminista txerta dezan zibersegurtasunaren, adimen artifizialaren, datuen eta eskubide digitalen inguruan egiten diren eztabaida guztietan. Begirada feminista horrek ikuspegi intersekzionala gehituko du, kontuan hartuta eremu digitalean identitate eta esperientzia desberdinak nola gurutzatzen diren eta indarkeria digitalek zer eragin duten.
4. Nafarroako Parlamentuak Nafarroako Gobernua premiatzen du sentsibilizazio-kanpainak egin ditzan neska-mutikoak kontzientziatzeko eta babesteko sare sozialetan mezu matxisten, sexu-jazarpenaren, ezkutuko prostituzioaren eta genero-indarkeriaren aurrean.
5. Nafarroako Parlamentuak Nafarroako Gobernua premiatzen du lanean jarrai dezan eremu digitalean ere zabaltzeko eta sakontzeko Skolae hezkidetza-programa.
6. Nafarroako Parlamentuak Nafarroako Gobernua premiatzen du berrikus eta gaurkotu ditzan emakumeen kontrako indarkeriaren aurrean koordinatzeko Erakundeen arteko Akordioa, bai eta Nafarroan indarrean dauden protokoloak ere, bereziki sexu-indarkeria digitalak jasotzen dituztela eta arreta integrala eskaintzen dutela bermatzeko. (Hezkuntza, osasun, epai eta polizia arloko protokoloak, bai eta tokiko protokoloak, barne).
7. Nafarroako Parlamentuak Nafarroako Gobernua premiatzen du genero-ikuspegia duen prestakuntza espezializatua eta diziplina anitzekoa berma diezaien profesionalei indarkeria digitalen kasuak identifikatzeari eta lantzeari buruz. (Hezkuntza, osasuna, gizarte-lana, psikologia, sistema judiziala, segurtasuna eta funtsezko eragileak)".

